Cofnodion Cyfarfod o Gyngor Tref Porthmadog a gynhaliwyd 

ar Nos Fawrth, 9fed o Ebrill 2019, yn Ystafell Glaslyn, Y Ganolfan, Porthmadog.
Presennol: Cynghorwyr: Gwilym Jones (Cadeirydd), Tommie Collins , Melfyn Edwards, Selwyn Griffiths, Alwyn Gruffydd, Carol Hayes, Jason Humphreys, Nia Jeffreys, Bethan O Rees Jones, Llywelyn Rhys, Keith Roberts, Richard Williams, Glenda Bur (Clerc)
Hefyd yn bresennol : Bob Griffiths, Warden Cefn Gwlad, Cyngor Gwynedd.
Ymddiheuriadau: Cynghorwyr : Simon Brooks, Ian Jones, Dafydd Lake, Gary Williams.
315. Croesawodd y Cadeirydd pawb i’r cyfarfod gan  egluro fod rhan gyntaf o’r cyfarfod yn gyfle 

glywed oddiwrth Bob Griffiths, Warden Cefn Gwlad, Cyngor Gwynedd.
Diolchodd Mr Griffiths am y cyfle i ddod i gyfarfod efo’r Cynghorwyr gan egluro mai ef yw’r 

unig warden yng Ngwynedd. Mae ei swydd wedi ei ariannu drwy grant gan Gyfoeth Naturiol 

Cymru ac am flwyddyn ar brosiect coedlannau cymunedol. Mae coedlan nyrseri yn un o’r tri

coedlan sydd wedi eu dewis ( un yn ardal Abermaw ac un  yn ardal Llanberis)
Eiddo Cyngor Gwynedd yw coedlan y nyrseri ond oherwydd toriadau maent yn edrych ar 

opsiynau gwahanol ar sut i’w cynnal yn y dyfodol. Un o’r opsiynau fyddai i Gyngor Gwynedd
drosglwyddo'r eiddo i’r Cyngor Tref neu i Grŵp Cymunedol lleol. Nododd fod Cyngor Tref
Abermaw yn awyddus i gymryd y goedlan drosodd ond Cyngor Cymuned Llanberis wedi
penderfynu peidio. Byddai’n rhaid i unrhyw grŵp sydd yn cychwyn creu pwyllgor rheoli, cael
cyfansoddiad ayyb. 

Agorwyd y llawr am gwestiynau.

Holodd y Cyng. Richard Williams am brif ffoes sydd angen ei adnewyddu yna gan fod y
pren ar ochr y banc wedi pydru i ffwrdd. Atebodd Mr Griffiths ei fod yn gwneud ymholiadau
pwy sydd yn gyfrifol am glirio’r ffoes ac yn ymwybodol bod angen ei thrin?
Holodd y Cyng. Williams am Goed Borth ac atebwyd fod y penderfyniad ar ba goedlannau i’w
cynnwys wedi eu gwneud cyn ei apwyntio ac nid oedd yn rhan nac yn  ymwybodol o’r broses o
ddewis.
Cyrhaeddodd y Cyng. Jason Humphreys a’r  Cyng. Llywelyn Rhys.
Roedd y Cyng. Alwyn Gruffydd yn teimlo fod Cyngor Gwynedd yn hanner pobi rhywbeth. Mae’r

nyrseri yn ardal arbennig iawn oherwydd ei fod o’n lle gwyllt ac o  werth mawr i blant a phobl yr
ardal ac angen ei warchod. Teimlai mai ymdrech syml i arbed arian ydi hyn.

Soniodd y Cyng. Keith Roberts am y gwaith arbennig mae Emma Quaeck yn ei wneud gan dybio

efallai y byddai’r prosiect yma o ddiddordeb iddynt.  Nododd Mr Griffiths y byddai yn cysylltu 

efo hi.

Awgrymodd y gallai'r cynllun meysydd parcio 10% fod yn ffordd dda o ariannu prosiect/
ymgyrch fel hyn os byddai’r Cyngor Tref lawn yn gytûn.
Holodd y Cyng. Carol Hayes faint oedd Cyngor Gwynedd wedi ei wario ar y nyrseri, nid oedd 
Mr Griffiths yn ymwybodol o unrhyw wariant heblaw am gynnal a chadw iechyd a diogelwch  
oedd yn angenrheidiol. Gadawyd holiaduron( drafft) a thaflenni gwybodaeth i’r Clerc eu danfon
ymlaen i bawb. Diolchodd drachefn am y cyfle i gyfarfod. Diolchodd y Cadeirydd iddo.
316. Adroddiad y Cadeirydd.
Cychwynnwyd y cyfarfod rheolaidd drwy longyfarch y Cyng. Dafydd Lake a’i wraig Llinos ar
enedigaeth eu merch Alaw Enlli.
Braf iawn oedd gweld i Siop Fawr wedi agor yn edrych yn dda ac yn siŵr o fod yn hwb i’r Stryd
Fawr. Roedd yna dipyn mwy o bobl i weld o gwmpas y dref gan fod gwyliau’r Pasg wedi cychwyn mewn rhai ardaloedd yn Lloegr. Cytunwyd efo cynnig y Cyng. Alwyn Gruffydd i ddanfon llythyr o ddiolch am fuddsoddi yn y dref  a dymuniadau gorau i Robin Llewelyn , Portmeirion. Cytunwyd efo ychwanegiad y Cyng. Richard Williams i ysgrifennu at Gwmni Hufen Ia Cariad Gelato i ddymuno’n dda iddynt.
Adroddodd y Cadeirydd ei fod  ef, y Cyng. Selwyn Griffiths a’r Cyng. Nia Jeffreys wedi cyfarfod 

efo 4 aelod o’r heddlu i drafod y broblem o bobl ifanc yn loetran tu allan i fynedfa Tesco. Yn anffodus problem i Tesco ddelio ag ef gan nad yw’r bobl ifanc yn gwneud dim byd o’i le drwy fod yna - er bod cwynion gan bobl eu bod yn teimlo dan fygythiad wrth fynd heibio criw mawr o bobl ifanc. Ni all yr heddlu ymyrryd gan nad ydynt yn torri’r gyfraith. Mae’r heddlu yn monitro’r sefyllfa ac yn ymwybodol o beth yw’r diweddaraf efo’r Clybiau Ieuenctid. Maent am gefnogi’r clwb.
Cyrhaeddodd y Cyng. Nia Jeffreys oedd wedi ymddiheuro y byddai yn hwyr gan ei bod yn mynychu cyfarfod Llywodraethol Ysgol Eifion Wyn cyn y cyfarfod.
317. Cadarnhau cywirdeb cofnodion cyfarfod diwethaf  (12fed o Fawrth 2019).

Penderfynwyd: Cadarnhawyd y cofnodion fel y rhai cywir a llofnodwyd hwy gan y Cadeirydd 
yn unol â gofynion y  gyfraith. Cynnig : Cyng. Selwyn Griffiths. Eilio : Cyng. Richard Williams.       
318. Cyfle i’r Cynghorwyr ddatgan diddordeb.

Cyng. Nia Jeffreys – mater gerbron – Cyfoeth Naturiol Cymru.
Materion i’w dwyn gerbron:
319. Cyng. Richard Williams – diweddariad am gyfarfod efo Cyfoeth Naturiol Cymru. (copi o atebion wedi eu derbyn ynghlwm). 
Roedd y Cyng. Richard Williams wedi cyfarfod efo Keith Ivens a Gareth Evens ac wedi derbyn yr atebion oedd ynghlwm. Digwydd eu gweld mewn cyfarfod yn y Ganolfan peth amser yn ôl  oedd wedi ei drefnu gan y Crynwyr yr oedd  o ac wedi achub ar y cyfle i geisio cael atebion i bryderon lleol. Cynigiodd fod y Cyngor Tref n ysgrifennu atynt i ddiolch ac i ofyn iddynt am ddiweddariad o’r rhaglen waith a gofyn iddynt adrodd am unrhyw ddatblygiadau. Eiliwyd y cynnig gan y Cyng. Keith Roberts.
Wrth gymeradwyo a diolch i’r  Cyng. Williams am hyn nododd y Cyng. Jason Humphreys fod yna lot o faterion yn codi yn lleol ac atal llifogydd yn fater hynod o bwysig yn ardal Porthmadog a Tremadog. Roedd  y cynghorwyr Alwyn Gruffydd , Selwyn Griffiths, Keith Roberts a Richard Williams wedi eu henwebu i fod yn gynrychiolwyr y Cyngor Tref ar Bwyllgor Atal Llifogydd efo Cyfoeth Naturiol Cymru (ers  9.5.2017) ond neb wedi derbyn gwahoddiad i unrhyw gyfarfod. Roedd am weld mwy yn digwydd ar hyn a chynigiodd fod y Clerc a’r Cadeirydd yn trefnu cyfarfod Fforwm Atal Llifogydd. Eiliwyd hyn gan y Cyng. Selwyn Griffiths.
Penderfynwyd : Ysgrifennu a gweithredu  yn ôl y ddau gynnig.
320. Cyng. Smon Brooks – Clybiau Ieuenctid.
Penderfynwyd :  yn absenoldeb y Cyng. Brooks ei roi ar raglen mis Mai.
321. Cyng. Simon Brooks – Traeth y Greigddu.
Penderfynwyd : yn absenoldeb y Cyng. Brooks ei roi ar raglen mis Mai.
322. Cyng. Alwyn Gruffydd –  bysiau i Ysbyty Alltwen.
Adroddodd y Cyng. Gruffydd fod cwmni Arriva wedi cwtogi yn sylweddol ar y nifer o fysiau sydd y galw yn Ysbyty Alltwen - 9 yn lle 16. Mae hyn yn creu anhwylustod mawr i nifer o bobl hŷn a bregus sydd yn dibynnu ar y gwasanaeth. Yr ateb sydd wedi ei dderbyn yw nad oes digon o ddefnydd o’r gwasanaeth ond nid yw’r esgus yma yn foddhaol. Byr iawn yw'r siwrne rhwng y cylchfan ac Ysbyty Alltwen ac ni ellir gweld fod hyn yn arbed lot i’r cwmni. Cynigiodd ysgrifennu at Arriva i ofyn iddynt adfer y gwasanaeth gwerthfawr yma a mynegi siom am y toriadau. Eiliwyd y cynnig gan y Cyng. Selwyn Griffiths
Penderfynwyd : ysgrifennu yn ôl y cynnig.
323.  Cyng. Richard Williams – llwybr beicio cefn Tŷ Moelwyn.

Nododd  y Cyng. Williams ei werthfawrogiad o’r llwybr beicio a’r gwaith safonol sydd wedi ei wneud yna. Roedd yn cynnig ysgrifennu i ddatgan hyn gan ofyn beth yw’r cynlluniau ar gyfer y 6 polyn sydd heb arwyddion arnynt ar hyn o bryd. Eiliwyd y cynnig gan y Cyng.  Nia Jeffreys, Fel rhywun sydd yn ei ddefnyddio yn aml roedd y Cyng. Tommie Collins yn gweld rhan o’r llwybr yn rhyfedd gyda troell reit arw  arni. Cafwyd eglurhad fod hyn oherwydd bod 2 berchennog i’r tir a bod y cynllun wedi gorfod cael ei addasu oherwydd problemau.
Penderfynwyd : ysgrifennu yn ôl y cynnig.
324. Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf.(Dyddiad cau Rhaglen mis Mai 2019 – 7fed  o Fai 2019).
· Clybiau Ieuenctid – Cyng. Simon Brooks/ Cyng. Jason Humphreys.

· Traeth y Greigddu – Cyng. Simon Brooks/ Cyng. Jason Humphreys.

· Pontŵns yn yr harbwr - Cyng. Llywelyn Rhys.
325.Gohebiaeth : Rhestr Aros am Ateb
Penderfynwyd : derbyn yr wybodaeth  a pharhau i bwyso am atebion fel bo angen.
Gohebiaeth :
326. Dr. John Morris Jones, Clwb Hwylio Madoc - Grisiau’r Môr (ymateb i lythyr rhaglen Chwefror,cofnod 266).

Roedd y Cyng. Bethan O Rees Jones yn teimlo fod y llythyr yma yn ateb rhai o’r cwestiynau ond fod yr arwydd ‘no access’ yn dal yna. Mae pobl leol yn pryderu am hyn. Mae’r llythyr yn hanner cyfaddef fod  yna hawl i fynd at y giât ond mae gan y cyhoedd hawl i fynd ar draws y tir o flaen y clwb ac at y grisiau. Mae angen gwneud yr hawl yma yn glir i’r cyhoedd wybod fod ganddynt hawl mynediad i risiau’r môr. Cynigiodd y dylid ysgrifennu yn ôl a dweud fod hawl y cyhoedd i gael mynediad i’r safle yma yn bodoli ers 200 mlynedd a dylai hynny gael ei wneud yn glir i’r cyhoedd. Eiliwyd y cynnig gan y Cyng. Keith Roberts.
Derbyniwyd gwelliant y Cyng. Selwyn Griffiths i ddanfon copi o’r llythyr i Mr Barry Davies , Swyddog Morwrol.
Roedd y Cyng. Llywelyn Rhys yn teimlo fod y 3ydd ateb ar hyn yn ymhelaethu ychydig ond fod yn bwysig fod mynediad cyhoeddus yn parhau yna ac angen ei wneud yn glir. Mae’r llythyr yn cyfeirio at ‘genuine harbour user’ - owy ydi’r rhain a pwy sy’n penderfynu ? Mae’n rhesymol fod y cyhoedd yn cael mynediad diamod i’r rhan yma - rhan bwysig o dreftadaeth y dref. Roedd yn cynnig gwelliant sef cynnwys gofyn i adran cynllunio am fanylion unrhyw geisiadau cynllunio ac ysgrifennu at y Crown Estates i ofyn am ba hyd mae’r les. Eiliodd y Cyng. Jason Humphreys y cynnig gan nodi ei bryder am agwedd y clwb i hyn.
Penderfynwyd: ysgrifennu yn ôl gwelliant y Cyng. Llywelyn Rhys,
327. Eifiona Williams, Dŵr Cymru (ymateb i lythyr rhaglen Ionawr , cofnod 245).

Penderfynwyd: Derbyn y wybodaeth.
328. Mabon ap Gwynfor – diweddu cytundeb BDO (archwiliwr allanol).

Nododd y Cyng. Selwyn Griffiths ei fod yn falch iawn o’r newyddion yma gan ei fod yn ymwybodol iawn o’r holl broblemau sydd wedi bod efo BDO ar hyd y blynyddoedd.
Penderfynwyd:  Ysgrifennu yn ôl y cynnig.
329. Un Llais Cymru - Adroddiad Mike Harriman, Grŵp Cyfeiriol Budd-ddeiliaid Betsi Cadwaladr .

Fel cynrychiolydd y Cyngor Tref ar Bwyllgor Ardal Dwyfor Un Llais Cymru nododd y Cyng. Hayes fod 5 ymgeisydd wedi bod i fod y cynrychiolydd nesaf a bod Michael Parry o Bwllheli wedi ei enwebu. Roedd y Cyng. Hayes yn ddiolchgar i’r Cyngor Tref am ei chynnig ond ddim yn teimlo am wahanol resymau y gallai ymrwymo i’r rôl.
Penderfynwyd: Derbyn y wybodaeth gan ddiolch i’r Cyng. Hayes am y wybodaeth ychwanegol.
330. Siôn Evans, Ysgrifennydd yr Esgob - cynnig i gyfarfod i drafod dyfodol Eglwysi’r ardal.
Cynigiodd y Cyng. Selwyn Griffiths ei wahodd i gyfarfod mis Mehefin gan fod mis Mai yn gyfarfod blynyddol, Eiliwyd hyn gan y Cyng. Richard Williams.
Penderfynwyd : ysgrifennu yn ôl y cynnig.
331. Sioned Williams Pennaeth Economi, CG - cydnabod dymuniad y Cyngor Tref  i wahodd

yr Eisteddfod Genedlaethol i’r ardal yn 2025 (ymateb i lythyr rhaglen Mawrth, cof 289).

Nododd y Cyng. Alwyn Gruffydd ei siom nad oedd Cyngor Gwynedd i weld yn gefnogol i’r Eisteddfod dod i Lyn ac Eifionydd a chynigiodd ysgrifennu i ddatgan y siom yma. Eiliwyd y cynnig gan y Cyng. Selwyn Griffiths.  Nododd y Cyng. Nia Jeffreys na ddylid digalonni gan nad oes penderfyniad terfynol wedi ei wneud am 2021 ac nad penderfyniad Sioned Williams fydd o yn y pendraw.  
Penderfynwyd : Ysgrifennu yn ôl y cynnig.
332. Pwyllgor Cyllid y Senedd - ymgynghoriad i ddiwygio Deddf Archwilio Gyhoeddus (Cymru) 2013.Penderfynwyd : Derbyn y wybodaeth.
333. Gwenan Huws, CG – cynllun meysydd parcio 10% - diweddariad (ymateb i lythyr rhaglen

Mawrth, cof 308).

Penderfynwyd : Derbyn y wybodaeth ond datgan siom ar yr oedi (cynigwyd gan y Cyng. Selwyn Griffiths ac eiliwyd gan  y Cyng. Carol Hayes
334.  Sefydliad Materion Cymreig – Cyfraniad y Cyngor at y wefan Deall Lleoedd Cymru.

Cynigiodd y Cyng. Bethan O Rees Jones y byddai’r Cyng. Alwyn Gruffydd yn edrych i mewn i hyn. Cytunodd y Cyng. Gruffydd.  Ychwanegodd y Cyng. Hayes ei bod wedi edrych mewn i hyn a gweld manylion beth sydd wedi digwydd yn yr Alban. Er gwybodaeth nododd fod 5 adran i hyn sef tirwedd, hanes treftadaeth, cyflogaeth ac allfudo, tai a datblygiadau ymylol.
Penderfynwyd :  Derbyn y wybodaeth  a’r Cyng. Alwyn Gruffydd i adrodd yn ôl os bydd angen.
335. Cyngor Iechyd Cymuned – Datganiad Newyddion.
Penderfynwyd : Derbyn y wybodaeth ond anogodd y Cyng. Bethan O Rees Jones  pawb oedd yn medru ymateb i wneud.
336. Materion Ariannol :
Biliau i’w talu :

Cyngor Gwynedd - cytundeb difa pla Cae Pawb 3.3.19 – 2.3.20

=
£288.00
Cyngor Gwynedd – tynnu a gosod coed Nadolig



=
£2,727.48
Cyngor Gwynedd –torri gwair llwybrau,Cob Crwn Bodawen,Bryn Coffa
=
£6,981.71
G L Jones Playground Ltd – adnewyddu offer Cae Chwarae Bodawen
=
£1,554.00
Scottish Power – trydan Nadolig 29.12.18 – 15.3.19



=
£22.70
SLCC – Cymdeithas y Clercod – os am ail aelodi



=
£136.00
Xerox Finance - llogi llungopïwr 1.5.19 - 31.7.19



=
£126.00

Idris Wynn Jones - gwaith cynnal a pheintio cerflun Mr Maddocks

=
£565.00
Glenda Burke – inc ar gyfer y printer





=
£28.98
Glenda Burke – cyflog Clerc mis Mawrth 2019



=
£550.59

Cyllid a Thollau EM – treth incwm cyflog clerc mis Mawrth  2019`
=
£137.60
Taliadau:
Cyng. Alwyn Gruffydd – Lwfans Cynghorwyr 2018-2019


=
£150.00
Cyng. Jason Humphreys– Lwfans Cynghorwyr 2018-2019


=
£150.00
Cyng. Bethan O Rees Jones– Lwfans Cynghorwyr 2018-2019

=
£150.00
Cyng. Llywelyn Rhys– Lwfans Cynghorwyr 2018-2019


=
£150.00
Cyng. Keith Roberts – Lwfans Cynghorwyr 2018-2019


=
£150.00
Cyng. Gary Williams– Lwfans Cynghorwyr 2018-2019


=
£150.00
Cyng. Richard Williams – Lwfans Cynghorwyr 2018-2019


=
£150.00
Derbyniadau:

Llog Banc – Mawrth 2019






=
£ 6.73

Penderfynwyd : talu’r biliau - cynigwyd gan y Cyng. Selwyn Griffiths, eiliwyd gan y Cyng. Alwyn Gruffydd. Cytunwyd efo’r Clerc y bydd yn rhaid trosglwyddo arian o’r cyfrif wrth gefn i dalu’r holl filiau gan na fydd taliad cyntaf o’r praespet yn y banc tan ddiwedd Ebrill. Y Clerc i gynnwys cofrestr asedau'r Cyngor Tref efo dogfennau eraill statudol yn y cyfarfod blynyddol.
337. Archwiliad Blynyddol 2018-2019

Mantolen a chysoniad ynghlwm.
Dadansoddiad o incwm a gwariant ynghlwm.
Ffurflen flynyddol BDO (archwiliwr allanol) angen  ei llenwi a’i chymeradwyo cyn ei danfon ymlaen i’r archwiliwr mewnol  Luned Fôn Jones ,Cyngor Gwynedd.
Penderfynwyd : Cwblhawyd y rhannau perthnasol o’r ffurflen flynyddol. Nodwyd fod popeth mawr yn barod ar gyfer yr archwilir allanol a chafwyd cyfle i weld popeth sydd yn barod i fynd atynt.
338. Ceisiadau Cynllunio:

i)
C19/0212/44/LL - Cais llawn i ddatblygu safle presennol fel depo tanwydd trwy waredu 

tanciau storio presennol a gosod 5 tanc newydd, ail strwythuro’r safle i ddarparu

llecynnau parcio, creu mynedfa newydd ynghyd a datblygiadau cysylltiol.

Penamser Industrial Estate, Porthmadog, Gwynedd, LL49 9NZ.


Penderfynwyd :  Dim gwrthwynebiad – cynigwyd gan y Cyng. Selwyn Griffiths,


eiliwyd gan y Cyng. Alwyn Gruffydd.

Cytunwyd efo cynnig y Cyng. Bethan O Rees Jones y dylid nodi’r enw cywir sef :


Parc Diwydiannol Penamser.
ii)
C19/0267/44/CR – Cais ol-weithredol i osod un ffenestr mawr to yn lle dau fach.


Former Church Hall, Heol Y Wyddfa , Porthmadog, Gwynedd, LL49 9DF.


Penderfynwyd : Dim gwrthwynebiad – cynigwyd gan y Cyng.Jason Humphreys,



eiliwyd gan y Cyng. Nia Jeffreys

